
154108. 109. sal.
Salmai girje.
5 Dastgo stuores alme bagjel læ du armogasvuotta, ja balvai ragjai du duottavuotta.
6 Alme bagjel læǥe don aleduvvum, Ibmelam, ja obba ædnam mietta du gudne!
7 Vai du eccujuvvumak šaddašegje gagjujuvvum, de bæste du olgiš gieđainad ja vasted migjidi. Sal. 60, 7–14.
8 Sardnom læ Ibmel su bassevuođastes; avvodet aigom; juoǥadet aigom Sikem, ja Sukkot læǥe mittedet aigom.
9 Muo læ Gilead, muo læ Manasse, ja Efraim læ muo oaive værjo, Juda læ muo laǥa adde.
10 Moab læ muo bassamlitte, Edom ala balkestam mon gabmagam, Filistalaǯai ædnamest mon illodam.
11 Gi muo doalvvot aiggo dam nanna gavpugi? gi muo laiddit aiggo Edomi?
12 Alma don, muo Ibmelam, gutte min hilgguk, ja ik, o Ibmel, vuolggam min soattevæǥaidæmekguim?
13 Adde migjidi væke vašalaǯa vuosstai, dastgo dušševuotta læ olbmu vække.
14 Ibmel boft famo (aldsemek) mi rakadqp, ja ædnami son duolbma min vašalaǯaid.
109. Salma.
David rokkadalla Ibmelest rangaštet su ibmelmættom vašalaǯaid, gæi bahhavuođa ja jorggo mæno son čajet, 1–20, ja su stuorra varnotesvuođastes su bæsstet, 21–31.
Dam salma dafhost enostussan Messias ja su vašalaǯai birra, nabmalassi bætte Judas, gæča 41 salma (Apost. daǥ. 1, 20).
1 Lavllomoapatægjai; Davidest; salma.
Muo gittoslavllag Ibmel, ale javotaǥa oro! Sal. 22, 4. 118, 14.
2 Dastgo ibmelmættom olbmu njalme ja bættolašvuođa njalme muovuosstai si ravastek, giellas njuofčamin su muin sardnuk. Sal. 52, 4. .; 55, 22. Matth. 26, 59.
3 Ja vašševuođa saniguim si muo birrastattek, ja ašetaǥa muo vuosstai doarromen si læk.

